
- Әрқайсың төрт қазықтағы қойды ағытып 
алсаңдар, еншілерің тепе-тең болады,- дейді 
қария. 

Үш бала қазықтарға қарап, біраз ойланып 
қалады. Ақырында балалардың ең кенжесі мал-
ды аралап келіп, үшінші, алтыншы, жетінші 
және оныншы қазықта байлаулы тұрған қой-
ларды ағытып, бөлек айдап шығады. Кенже-
тайыма жиырма алты қой тиді, енді сен екеуің 
еншілеріңді бөліп алыңдар, - дейді шал өзге екі 
ұлына. 

«Қайсымыз қай-қай қазықтардағы қойларды 
шешіп алсақ екен?» - деп екі жігіт ойланып 
қалды. 

Бұл екеуі қалған сегіз қазықтағы қойларды 
қалай бөліп алуы мүмкін? 

(«Қырық қазына» кітабынан)    
Сөздік: 
Қазық – кол 
Енші-доля в наследстве 
Құтты-счастливый 
Қой-овца 
Ойлау- думать 
Шал-старец, старик 
Бөлу-делить 
Тең-равный 
Тапсырмалар: 
1-тапсырма. Мәтінді мәнерлеп оқыңыздар. 
2-тапсырма. Сұрақтарға жауап беріңіздер: 
Қарияның неше ұлы болды? 
Қария неше қазық қағады? 
Қарт адам ұлдарына не дейді? 
Кенже ұлы не істейді? 
Кенже ұлына неше қой тиеді? 
Екі ұлы қалған қойларды қалай бөліп алады? 
3-тапсырма. Мәтінге жоспар құрып, маз-

мұнын айтуға дайындалыңыз. 
4-тапсырма. Мәтіндегі етістіктердің шақта-

рын анықтаңыздар. 
 
 
 

5-тапсырма. Жақша ішіндегі сөздерді ауда-
рып жазыңыздар. 

Бір қарияның ер жеткен (три сына) бо-
лыпты. Қартайған шағында малын (детям) 
еншіге бөліп бергісі келген (старик) он екі жерге 
(вбил колья), бірінші қазыққа (одну овцу), екін-
шіге – екі қой, (третий) – үш қой, осы (порядке) 
ең соңғы (двенадцатому) қазыққа он екі қой 
(привязал). 

Сонымен, мәтiн-адамдар арасындағы тiлдiк 
қатынас, яғни, адам ойын мәтiн арқылы жет-
кiзедi, баяндайды. Мәтiн-ойлау, хабарлау, қа-
былдау, баяндау құбылыстарымен тығыз бай-
ланысты, адамдар арасындағы тiлдiк қаты- 
настың iске асуына негiз болатын жүйелi тұл- 
ға [3]. 

Қорыта  айтқанда  «Мәтін – сөйлеу процесі-
нің жеңісі». Ол  тілді  жүйелі қолданудың бары-
сында  ғана пайда болады. ЖОО орыс топтарын-
да мәтінмен жұмыс әдіс түрлері көп. Оқыту-
шының таңдап алған әдістернің оң нәтиже беруі 
осы әдісті дұрыс қодануға байланысты. Бұл тіл 
үйренушілердің ақыл-ойын, сөйлеу дағдыларын, 
шығармашылық қабілетін дамытатындай дәре-
жеде болуы керек әрі студенттерді үнемі із-
деністерге жетелеуі тиіс.  

Б. А. Қырықбаева 
 

СТУДЕНТТЕРДІҢ СӨЗДІК ҚОРЫН БАЙЫТУДА МӘТІНМЕН  
ЖҰМЫСТЫҢ МАҢЫЗЫ 

 
 
Өзге ұлт өкілдеріне лексиканы оқыту бары-

сында ескерілетін мәселелердің бірі – қазақ тілі 
сабағында оқытылатын материалдарға (сөз, 
сөйлем, мәтін) қойылатын талаптарға назар ау-
дару қажет. Олар төмендегідей: 

1. Сөздердің актив түрлерінің алынуы; 

       
 
2. Мәтіннің көлемінің шағындығы; 
3. Жұмыс түрлері арасындағы жүйелілік, 

байланыстылық; 
4. Жұмыстардың қызықты түрленуі.  
Сөз, сөйлемнен басқа мәтін  тілдік тұлға бо-

лып есептеледі. Себебі, адам өз ойын сөйлемдер 

арқылы жинақтап, оларды мәтіннің көмегімен 
жеткізеді. Демек, адамдар арасындағы тілдік 
қатынасты жүзеге асыруда мәтіннің алатын 
орны аса маңызды. 

ЖОО-да оқитын студенттерге материал-
дарды кейбір оқулықтардан кездестіруге болады 
(Б.Құлмағамбетова, Ш.Бектұров және көптеген 
т.б.). Көп жағдайда оқытушы сабаққа қажетті 
мамандық төңірегіндегі мәтіндерді өзі іздес-
тіріп, таңдап алуына, болмаса ғылыми материал-
дарға сүйеніп, өзі құрастыруына тура келеді. 
Материалды сұрыптағанда олардың мазмұны 
студенттердің өміріне жақын, тәрбиелік маңызы 
зор, күнделікті өмірінде пайдалануға ыңғайлы 
тақырыптарды қолданған дұрыс. Және көлемі 
шағын, ал мазмұнының күрделі болмағаны жөн. 
Бұл ретте С.Әбдіғалиев былай дейді: «Мәтін-
дердің мазмұны тәрбиелік тұрғыдан құнды 
болуға, оқушыларды адамгершілік рухта тәр-
биелеуге тиіс». [1] 

К.Сариева, Ф.Оразбаева, Г.Ауқашева, Г.Ал-
дамбергенова қазақ тілі оқулығына кіріспе 
сөзінде: «Лексикалық тақырыптар кәсіптік білім 
алушының өмірімен байланысты танымдық, 
тәрбиелік адамгершілік мазмұнда болу керек»[2] 

Қазақ тілі сабағында оқытылатын материал-
дарға қойылатын талаптардың ішінде ұсыныла-
тын мәтін көлемінің шағын болуын ескерудің 
мәні зор. Мәтіннің ішіндегі таныс емес сөздер 
2% аспауы керек деген әдістемеде ұсынылған 
пікірді де назардан тыс қалдырмау қажет. Егер 
мәтіндегі сөздердің басым көпшілігі жаңа сөз-
дер болса, оны тіл үйренушілер мүлдем түсін-
бейді, сол себепті сабаққа деген қызығушылық-
тары төмендеп кетеді.  

Мәтінді пайдаланып, сөздік қоды байыту 
барысында жұмыс түрлерінің арасындағы жүйе-
лілік пен байланыстылықты ескерудің маңызы 
зор екендігін атап өту қажет. Егер жүргізілетін 
жұмыс түрлерінің арасында ешбір байланыс 
болмаса, меңгертілетін лексика жадыда берік 
сақталмайды, сондай-ақ жүйесіз ақпаратты да 
есте сақтау қиын екендігі белгілі.  

Мәтінмен жұмысты түрлендіру студенттер-
дің сабаққа деген қызығушылығын арттырады,  
белсендіреді. Әсіресе, қазіргі уақытта ақпарат-
тық-коммунмкациялық технологияларды пайда-
ланудың мүмкіндігі мол. Бұл ретте слайд, кес-
телер көмекші құрал ғана емес, ол ой қорыту-
дың амалы, жол сілтеушісі екендігін айту қажет. 

Сонымен қатар, сабақта пәнаралық байла-
нысты жүзеге асыру–лексиканы оқыту бары-
сында аса бір маңызды міндеттің бірі болып 
табылады. 

Лексикамен жұмыс қазақ тілін оқытуда тіл 
үйренушілердің сөздік қорын байытумен бірге 
игерілетін тілдің грамматикалық және стилисти-
калық аспектілерін меңгеруге мүмкіндік береді. 
Қазақ тілінде сөздер мен сөз тіркестерінің, 
сөйлемдердің құралу ережелері, тұрақты және 
еркін сөз тіркестерін қалай пайдалану қажет-
тілігінің барлығын да мәтін төңірегіндегі жұ-
мыстар арқылы көрсетуге болады. Осы орайда 
біз, практикалық қазақ тілі сабағын өткізуде  
«Қазақ халқының ұлттық аспаптары» атты сабақ 
жоспарын ұсыдуды жөн көрдік. 

Сабақтың тақырыбы: Қазақ халқының ұлт-
тық аспаптары. 

Болымсыздық етістік. 
Сабақтың мақсаты: а) білімділік мақсат: 

өткен тақырыбы бойынша алған білімдерін бай-
қау, сұрақтарға жауап беру, сөздерді өзара 
байланыстырып, ойды жүйелеп айту дағдысын 
қалыптастыру. Ұлттық аспаптар туралы мәлімет 
беріп, жаңа сөздерді меңгерту; танымдық қабі-
летін арттыру. 

ә) дамытушылық мақсат: студенттердің 
сөздік қорын дамытып, сөйлеу мәнерін жетіл-
діру. Ойлау қабілеттерін, қызығушылықтарын, 
тіл байлықтарын, мәнерлеп оқу дағдыларын 
жетілдіру. 

б) тәрбиелік мақсат: студенттердің мемле-
кеттік тілге деген құрметін арттыру, Отан сүй-
гіштікке баулу. Ұлт аспаптары тарихымен та-
ныстыру, ұлттық музыка туындыларын орын-
дату арқылы эстетикалық тәрбие беру.  

Сабақтың әдісі: сұрақ-жауап, сұхбаттасу, 
ауызекі сөйлеу, жазу. 

Пәнаралық байланыс: тарих, музыка. 
Сабақтың көрнекілігі: слайд, ұлттық аспап-

тар, домбыра. 
Сабақтың барысы: 
І. Ұйымдастыру кезеңі, мұғалімнің сөзі.  
Үй тапсырмасын сұрау.  
1. Музыка сөзінің төркіні қайдан шыққан? 
2. Музыканың өмірдегі рөлі қандай? 
3. Қазақтың ұлттық музыкасының қандай 

жанрлары болған? 
4. Қандай халық композиторларын білесіз-

дер? 
5. Қай композиторлар, әншілер қазақ музыка 

мәдениетінің өсіп дамуына үлес қосқан? 
Мұғалімнің сөзі  
Біз бүгінгі сабағымызда қазақ халқының 

ұлттық аспаптарымен, олардың тарихымен 
танысып, мәтінмен жұмыс жасаймыз. Жаңа 
сөздермен танысамыз. Тақырып бойынша жаңа 
лексикамен жұмыс істейміз. Сөзжұмбақ шеше-
міз. 

Қазақ халқы ұлттық аспаптарға бай халық-
тардың бірі. Олармен күй тартады, халық ән-
дерін айтады.  

Қазақ халқының ұлттық аспаптарына қандай 
аспаптар жатады?  

– Домбыра, қобыз. 
Әрине, бұлардан басқа көптеген аспаптар 

бар. Олар 
Шертпелі аспаптар: домбыра, шертер, жеті-

ген, адырна. 
Ыспалы аспап: қобыз. 
Үрмелі аспаптар: сыбызғы, сазсырнай, үскі-

рік, тастауық, сырнай, шаңқобыз, керней. 
Соқпалы-сілкімелі аспаптар: дабыл, шың-

дауыл, дауылпаз, даңғыра, асатаяқ, қоңырау, 
тоқылдақ. 

Енді біз кейбір аспаптардың тарихымен 
танысамыз. (Студенттерге алдын-ала үйге тап-
сырма берілген. Әр студент аспаптардың та-
рихын қысқаша айтады. /Слайд көрсетіледі/ - 
Домбыра, жетіген, қобыз, сазсырнай, шаңқо-
быз, сыбызғы, асатаяқ)  

ДОМБЫРАМЕН ӘН-КҮЙ ТЫҢДАУ. 
 ТАҚТАМЕН ЖҰМЫС.  
Тақтаға жаңа сөздер жазылады. (Сөздерді 

оқу - жеке-жеке, хормен аудару, дәптерлеріне 
жазғызу) Жаңа сөздермен сөз тіркестерін, сөй-
лемдер құрастыру. 

жаңа сөздер 
шертпелі-щелқанье пальцем, игра на домбре 
үрмелі-духовой 
ішекті-струнный 
соқпалы-сілкімелі-ударные инструменты 
бақсы-шаман, знахарь (лечащий болезни 

«игнанием злых духов») 
сүйемелдейді-аккомпанировать на музыкаль-

ном инструменте 
мәңгілік өмірді –вечная жизнь 
ысылдау-шипение 
терме- музыкально-поэтический жанр народ-

ного творчества 
 
МӘТІНМЕН ЖҰМЫС  
Қазақ халқы ұлттық аспаптарға бай халық-

тардың бірі. Ұлттық аспаптарда күй, термелерді 
орындайды, халық әндерін айтады. Оларды 
орындайтын адамдарды күйші, термеші деп 
атайды. Ұлттық аспаптарда жырлайтын әуен-
дерде халықтың өмірі, табиғат, махаббат, ба-
тырлар ерлігі көрініс алады. 

Домбыра-екі ішекті, шертпелі аспап. Бұл - 
көне аспаптың бірі. Онымен күй тартады, халық 
әндерін сүйемелдейді.  

Қобыз-киелі аспап. Ертеде осы аспапта бақ-
сылар ғана ойнаған. Қобызды жасаған-Қорқыт 

ата. Ол мәңгілік өмірді іздеп, оны өз күйлерінен 
тапқан. 

 Жетіген- қазақ халқының ерте заманнан 
келе жатқан жеті ішекті шертпелі музыка ас-
пабы. Үні өте нәзік. Бұл аспапты бір қарияның 
жеті баласынан айырылған қайғысынан туған 
дейді.  

Ұлттық аспаптар халықтың мұрасы. 
Мәтін бойынша тапсырмалар: 
1. Оқу, аудару. 
2. Мәтін бойынша сұрақтар құрастыру. 
3. Мәтіндегі етістіктерден болымсыз етістік 

жасау. 
(Болымсыз етістік қандай жұрнақтар арқылы 

жасалатынын сұрау.) 
сүйемелдейді- сүйемелдемейді,  
орындайды-орындамайды, 
атайды-атамайды,  
алады-алмайды,  
тартады-тартпайды,  
ойнаған-ойнамаған, 
тапқан-таппаған,  
жасайды-жасамайды 
Интервью (Сұхбат) алу. 
1. Ұлттық аспаптар туралы Болат Сарыбаев-

тан сұхбат алыңыз. 
2. Р.Рымбаевадан аспаптар туралы сұхбат алы-

ңыз. 
3. С.Аманжолов атындағы ШҚМУ-дың ор-

кестр жетекшісінен сұхбат алыңыз. 
Бекіту. 
СӨЗЖҰМБАҚ ШЕШУ. 
СӨЗЖҰМБАҚ 
1. Дина Нұрпеисованың ұстазы кім? 
2. Мал терісінен жасалған аспап?  
3. Құстың атына ұқсайтын аспап? 
4. Жеті ішікті шертпелі аспап. 
5. Домбырада ойнайтын адамды қалай айта-

мыз? 
6. Қорқыт атаның аспабы. 
7. Шертпелі аспап. 
8. Жамбылдың ұстазы кім? 
9. Соқпалы – сілкімелі аспап. 
10. Қазақ халқының жаңа жыл айының атауы. 
11. Домбыра, қобыз, жетіген бұл не?.            

Би «Қара жорға»  
(Мына биді қандай ұлттық аспаптар сүйе-

мелдейді?) 
Бағалау. 
Үй тапсырмасы.  
 Мәтінді баяндап беру. (Қ.Мырзалиев «Дом-

быра» өлеңін жаттау- 4 шумақ). 

ШЕТ ТІЛІН ҮЙРЕНУ БАРЫСЫНДАҒЫ ОҚУШЫНЫҢ  
ЫНТА ЖІГЕРІН АРТТЫРУ ЖОЛДАРЫ 

 
 
Оқушының сабақ оқуға деген ынтасын қалай 

арттыруға болады, оның сабаққа уақытында 
келіп, үй тапсырмасын үнемі орындап жүруіне 
қалай ықпал етуге болады. Бұл мәселе тек 
үлгермеушілер мен нашар оқитындардың ғана 
проблемасы емес, мұндай жағдаймен әр оқушы 
бетпе бет келеді. Бұл жерде жоғарыдай мәсе-
лелердің қалай туындайтыны емес, біздің оған 
қалай қарайтынымызда. 

Ұсынылған мақалада қарастырылатын ынта-
ландыру тақырыбы белгілі бір пәнді үйрену 
барысында жетістікке жетудің алғы шартта-
рының бірі болып табылады. Ол әрбір іс-
әрекеттің бастау алар нүктесі болып табылады. 
Зерттеулер дәлелдегендей ынталандырудың бар-
лық түрі шет тілін үйрену кезінде керекті.Ішкі 
және сыртқы ынталандырудан басқа тағыда 
ситуативті және инструменталды ынталандыру 
түрлері кездеседі. 

Адам өмірінде эмоциялық шарықтаулар мен 
құлдыраулар жиі кездесіп отырады. Кейде бізге 
өмірдің барлық мәні оқуда сияқты болып, бүкіл 
ынта жігерімізді соған саламыз, ал кейде осы-
ның бәрі бос уақыт өткізу сияты болып табы-
лады. Энтузиазм, ынта-жігер  бар кезде оқыған 
оңай ма, әлде жоқ кезде оқыған оңай ма деген 
сұаққа жауап беріп көрдіңіздерме? 

Ұсынылған мақалада біз көңіл күйдің құл-
дырау нәтижесінде сабақ оқуға деген ынта жі-
герді жоғалтып алмаудың кейбір жолдарын  
жәнеде оқушының ынтасын сақтап қалуға әсер 
ететін факторларды қарастырамыз. 

 
 
Сонымен ағылшын тілін оқу не үшін керек? 
Шет тілін уйрену барысында ең бірінші 

қойы-латын сұрақ осы болуы керек. Бұл сұрақ 
өте жиі қолданылып жауыр болған сұрақтардың 
бірі сияқты болып көрінуі мүмкін. Бірақ оның 
сабақты ары қарай әдістемелік тұрғыдан сауат-
ты түрде құру барысында маңызы өте зор. Сол 
себептен басқа да кезек күттірмейтін  мәселе-
лерден бұрын оқушының санасына не себептен 
ағылшын тілін оқу керек екендігін жеткізе білу 
керек. 

Оқушы:  
- Мен үшін бұл шет тілін білудің маңызы 

неде? 
- Мен оқу барысында қандай жетістіктерге 

жетуім керек? 
- Бұл тілді білу менің негізгі мақсатыма жету 

барысында қандай көмек бере алады? - деген 
сияқты сұрақтарға жауап бере алуы керек.  

Бұл сұрақтар оқу процесінің басында бол-
масын, аяғында болмасын өзінің пайдасын ти-
гізері сөзсіз. Өйткені тіл үйрену процесінің анық 
және негізделген себебі және шегі  болуы керек. 
Оқуға деген ынта - жігердің қарқындылығы оқу-
шының эмоционалдық көңіл күйімен өте тығыз 
байланысты. 

Эмоцияның аумалы - төкпелі болып тұра-
тыны бәрімізге аян, сол себептен тіл үйренудің 
қарқындылығын анықтайтын шешуші фактор - 
ой санаға негізделген оқушының ұйғарымы 
болып табылады. Оқудың мақсатын түсіну шет 
тілін үйрену барысында нәтижеге жетудге мүм-


